
WARTA KERAJAAN NEGARA BRUNEI DARUSSALAM 

KEPADA SEMUA ORANG YANG MENERIMA PEMASYHURAN INI. 

SALAM: 

BAHAWASANYA menurut Perkara 52(1) dari Perlembagaan Negara Brunei 
Darussalam, adalah diperuntukkan bahawa melainkan jika dititahkan selainnya 
oleh Kebawah Duli Yang Maha Mulia Paduka Seri Baginda Sultan dan Yang 
Di-Pertuan, hendaklah diadakan Musim Permesyuaratan bagi Majlis Mesyuarat 
Negara sekurang-kurangnya sekali dalam setahun, tetapi jarak tempoh antara 
persidangan yang terakhir pada satu Musim Permesyuaratan dengan tarikh yang 
ditetapkan bagi persidangan pada Musim Permesyuaratan yang berikutnya 
hendaklah tidak melebihi dari 12 bulan. 

DAN BAHAWASANYA menurut Perkara 52(2) dari Perlembagaan Negara Brunei 
Darussalam, adalah diperuntukkan bahawa tiap-tiap Musim Permesyuaratan bagi 
Majlis Mesyuarat Negara hendaklah diadakan pada tempat dan hendaklah 
bermula dan berakhir pada masa sebagaimana yang ditetapkan oleh Kebawah 
Duli Yang Maha Mulia Paduka Seri Baginda Sultan dan Yang Di-Pertuan dari masa 
ke semasa dengan notis yang disiarkan dalam Warta Kerajaan. 

OLEH YANG DEMIKIAN MAKA BETA pada menjalankan kuasa-kuasa yang 
diberikan kepada BETA oleh Perlembagaan Negara Brunei Darussalam dengan ini 
menetapkan 30 haribulan Jamadilakhir Tahun Hijrah 1440 bersamaan dengan 
7 haribulan Mac 2019, sebagai tarikh bermulanya Musim Permesyuaratan bagi 
Majlis Mesyuarat Negara yang akan diadakan di Dewan Persidangan Majlis 
Mesyuarat Negara, Dewan Majlis, ]alan Dewan Majlis, Bandar Seri Begawan, 
Negara Brunei Darussalam pada jam 9.15 pagi. 

Diperbuat di Istana Nurul Iman BETA, Bandar Seri Begawan, Negara Brunei 
Darussalam pada hari ini 27 haribulan Jamadilakhir, Tahun Hijrah Nabi 
Muhammad Sallallahu Alaihi Wassalam seribu empat ratus empat puluh 
bersamaan dengan 4 haribulan Mac, dua ribu sembilan belas, iaitu tahun kelima 
puluh dua BETA di atas Takhta Kerajaan Negara Brunei Darussalam. 

PERLEMBAGAAN NEGARA BRUNEI DARUSSALAM 

PERAKUAN UNTUK DIGEGASKAN DI BAWAH PERKARA 41(1) 

Pada menjalankan kuasa yang diberikan oleh Pe~;kara 41(1) dari 
Perlembagaan Negara Brunei Darussalam, maka Kebawah Duli Yang Maha Mulia 
Paduka Seri Baginda Sultan dan Yang Di-Pertuan dengan ini memperakui bahawa 
terdapat perkara yang mesti digegaskan berkaitan dengan Rang Undang-Undang 
Perbekalan (2019/2020), 2019. 

Bertarikh pada hari ini 27 haribulan Jamadilakhir, Tahun Hijrah 1440 
bersamaan dengan 4 haribulan Mac, 2019 di Istana Nurul Iman Beta, Bandar 
Seri Begawan, N egara Brunei Darussalam. 

KEBA WAH DULl YANG MAHA MULIA 
PADUKA SERI BAGINDA SULTAN DAN YANG DI-PERTUAN 

NEGARA BRUNEI DARUSSALAM 


